
Əнилəр бəйрəме

Бəйрəмнең тарихы 1857 нче елдан 
башлана. Ул вакытта Нью-Йорк 
тегүчелəре кечкенə хезмəт хакына 
канəгатьсезлек белдергəн. Нəкъ 8 нче 
март көнне шəһəрдə массакүлəм 
демонстрациягə чыгалар.Əлеге көнне 
рəсми төстə бəйрəм итүгə исə 
Германия революционеры Клара 
Цеткин сəбəпче. Россиядə 1965 нче 
елдан        8 нче март рəсми төстə ял 
көне. Əйтик, Үзбəкстанда ул əнилəр 
көне булып санала. Əрмəнстанда 
мондый бəйрəм өчен 7 нче апрельне 
сайлаганнар.

Җылы кояш нурларына төренеп, 
йөгерек гөрлəвеклəре белəн йөгереп 
язның беренче ае — март та килеп 
җитте. Барыбызга да билгеле,  əлеге 
айның иң матур,  иң олы бəйрəме — 
8 Март — Халыкара хатын-кызлар  
көне.



Бөгелмə 6нчы урта  гомуми белем бирү мəктəбендə меңнəн артык 
бала белем ала. Барысы да да татар телен өйрəнə. Мəктəптə үткəрелгəн 
чараларда укучыларыбыз бик телəп катнашалар. Конкурсларны башта 
классларда үткəрəбез. Аннан мəктəпкүлəм сайлап алу туры була.

 “Мин татарча сөйлəшəм!” акциясе күп санлы аудитория белəн 
эшлəргə уңайлы. Ул татар теле һəм əдəбияты укытучылары 
җитəкчелегендə, оешкан төстə алып барыла. Укучылар җəмəгатьчелек 
белəн очрашуда да актив катнашалар. Бу бəйге Халыкара туган тел 
көненнəн башланып китте. Əлеге  акция кысаларында чаралар Тукай 
көннəре белəн үрелеп, Җиңү бəйрəменə кадəр дəвам итəчəк.

Татар теле һəм əдəбияты укытучылары сыйныф укучылары белəн 
урамнарда, төрле оешмаларда, кибетлəрдə бөгелмəлелəр  белəн 
очрашулар үткəрделəр, шəһəрдəшлəребезне татарча сөйлəшергə 
чакырдылар, үзлəре дə саф татарча əңгəмə кордылар. Бүгенге көндə  
“Əкиятлəр иленə сəяхəт” дəреслəре, класстан тыш чаралар, əңгəмəлəр 
үткəрелə. Əйе, сөйлəмебез чиста, саф, аңлаешлы, җыйнак һəм аһəңле 
булсын өчен  укытучыларыбыз төрле эшлəр башкаралар.

         Əйдəгез, бергəлəп татарча туган телебездə матур итеп сөйлəшик, 
аңлашыйк, аралашыйк!

Үзəк балалар китапханəсе

“Мин татарча сөйлəшəм”   акциясе 
дəвам итə.....  

5-6нчы сыйныфлар арасында 
стенгазета конкурсы узды.



             Гадəт буенча, Нəүрүз көнне иртə таңнан яшьлəр урамга 
чыкканнар. Егетлəр арасында бəйрəмнең башлыгы Алпамша 
билгелəнгəн. Алпамша булган кеше: «Əнə карга очып килə, Нəүрүзне 
бəйрəм итəргə куша!» – дип кычкырып җибəргəн. Бу бəйрəмдə милли 
уеннар, спорт ярышлары, атлар чабышы үткəрелгəн. Нəүрүзгə кадəр 
кешелəр бер-берсенə булган үпкəлəрен гафу иткəн, дуслашу билгесе 
итеп, бүлəклəр бирешкəннəр. Ə яшьлəр кызыклы такмаклар əйтешкəн. 
Нəүрүз бəйрəмен шулай ук «Карга туе» дип йөрткəннəр һəм бу көнне 
«карга боткасы» пешергəннəр. Элек кешелəр табигатьнең уянуын 
каргалар килү белəн бəйлəгəн, җылы, матур көннəрне нəкъ менə шул 
кошлар алып килə дип уйлаганнар. Шуңа күрə карга изге кош булып 
саналган. Иген чəчəр алдыннан бабаларыбыз, бəйрəм ясап, күңеллəрен 
күтəргəн. Иртəннəн балалар җыелышып, өйдəн өйгə йөреп, ботка 
пешерер өчен он, ярма,йомырка, май, җимешлəр җыйганнар. Аларны бер 
кеше дə буш кул белəн чыгармый. Балалар өй янына килəлəр дə, җырлап, 
такмаклар əйтеп əлеге өйгə, аның хуҗаларына изге телəклəр телилəр. 
Шулай итеп, бөтен йортка кереп чыгалар һəм җыйган əйберлəрен 
өлкəннəргə кайтарып бирəлəр. Өлкəннəр болынга чыгып ботка пешерə, ə 
яшьлəр, балалар шунда җырлыйлар, биилəр, такмак əйтəлəр, төрле 
кызыклы уеннар уйныйлар. Бу бəйрəмдə кешелəр ял вакытларын бик 
күңелле үткəрə. Соңыннан бергəлəшеп ботка ашыйлар, бер-берлəренə 
телəклəр телилəр: дөньялар имин булсын, сугышлар булмасын, яңгырлар 
яусын, игеннəр уңсын, балалар акыллы, тəүфыйклы, миһербанлы 
булсыннар. Бүгенге көндə Нəүрүз бəйрəменə багышланган 
«Нəүрүзбикə», «Нəүрүз гүзəле» бəйгелəрен үткəрү таралды. Ул 
бəйгелəрдə татар кызлары бөтен яклап үзлəренең осталыгын күрсəтə. 
Анда алар татар халык җырларын башкаруда, милли бию осталыгында, 
татар халык ашларын əзерлəүдə ярыша. Егетлəр арасында канат 
тартышу, уктан ату һəм башка ярышлар үткəрелə. Татар халкында 
гадəттə Нəүрүзне өч көннəн алып 13 көнгə хəтле билгелəп үткəннəр. 
Бəйрəм вакытында зур учак ягу, аның аша сикерү, əйлəнү булган, 
кешелəр бер-берсенə бəхет, муллык телəгəн.

                                                                                                           Наил Нəбиуллин

Нəүрүз бəйрəме



              Халык сынамышлары
• Яз көне эретмичə озак туңдырып торса, җəй коры була.
• Яз көне агачлар бөрелəрен астан яра башласа, яз тиз килə.
• Кара карга килгəч, бер айдан кар кар китəр.
• Карлыгач иртə килсə, көннəр тиз матурланыр.
• Елгалар язын боздан тиз əрчелсə, ашлык уңар.
• Су ташуы куəтле булса, ашлык яхшы булыр.
• Язын иртə күк күкрəсə, ел яңгырлы булыр.
• Аккош яз көне иртə күренсə, салкын булыр, кар тиз китмəс.
• Язын сыерчык иртə килсə, көннəр җылы булыр.
• Яз көне елгаларда су артмаса,ашлык уңмас.
• Яз көне хайван аяк эзлəре эресə, җылытыр.
• Черкилəр яз көне иртə күренсəлəр, һава җылыныр.

Бөгелмə шəһəре Татарстан Республикасы
 муниципаль гомуми белем бирү учреждениесе 

аерым фəннəрне тирəнтен өйрəнүче                           
6нчы урта  гомуми белем бирү мəктəбе 

7нче В сыйныфы укучылары  һəм
туган тел һəм əдəбияты укытучылары


